
<< ՔԱՂԱՔԱՅԻՆ ԿԱՅՈՒՆ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ` ՀՈՂԻ OՏԱՐՄԱՆ ԵՎ ՏԱՐԱԲՆԱԿԵՑՄԱՆ ՇՐՋԱՆԱԿԸ ԵՎ ՓՈԽՀԱՏՈՒՑՄԱՆ ԱՌԱՆՁԻՆ ՏԵՍԱԿՆԵՐԻ ՀԱՇՎԱՐԿՄԱՆ ԿԱՐԳԸ ՀԱUՏԱՏԵԼՈՒ ՄԱՍԻՆ>>
Հայաստանի Հանրապետության կառավարության որոշման
Անհրաժեշտություն - Հիմք ընդունելով Երևան քաղաքի գլխավոր հատակագիծն ու դրա հիման վրա ձևավորված քաղաքի զարգացման հեռանկարները, Երևանի քաղաքապետարանի և Աuիական զարգացման բանկի հետ համատեղ մշակված Երևանի քաղաքային տրանuպորտի ծրագիրը` ՀՀ Կառավարությունը 2011թ. մայիսի 26-ի հ. 990-Ն որոշմամբ, Երևան քաղաքի և Հայաստանի Հանրապետության Արարատի մարզի Արգավանդի գյուղական համայնքի վարչական սահմաններում գտնվող որոշ տարածքներում իրականացվող ճանապարհաշինական ծրագրերի նկատմամբ բացառիկ` գերակա հանրային շահ է ճանաչել: 

Հայաստանի Հանրապետության և Ասիական զարգացման բանկի միջև 2011թ. մարտի 24-ին ստորագրված շրջանակային համաձայնագրով, Հայաստանի Հանրապետությունն ընդունել է հողի օտարման և տարաբնակեցման Ասիական զարգացման բանկի քաղաքականությունից բխող սկզբունքները, որոնք որոշ դեպքերում տարբերվում են ՀՀ օրենսդրությամբ և գործող պրակտիկայում կիրառվող մոտեցումներից: Ընդ որում` դեռ ծրագրի իրագործման ուսումնասիրման փուլում, ՀՀ Կառավարությունն իր 2010թ. սեպտեմբերի 24-ի հ. 37 արձանագրային որոշմամբ հավանության է արժանացրել «Հողի օտարման և տարաբնակեցման շրջանակներ» նախնական փաստաթուղթը ﴾LARF﴿, որը հիմք է հանդիսացել խորհրդատուների կողմից ծրագրի ազդեցության գոտու նախնական ֆինանսական գնահատականի համար:

Ներկայումս` խնդրո առարկայի վերաբերյալ, ՀՀ կառավարության որոշման ընդունումը հիմնականում պայմանավորված է ներքոհիշյալ հանգամանքներով`

ա﴿բանկի սկզբունքներից բխող ազդեցության ենթակա անձանց դասակարգումների և փոխհատուցումների ձևերի միջև կան անորոշություններ, անճշտություններ, հակասություններ և այլն, որոնց մի մասի լրամշակման նախաձեռնությունը գալիս է հենց բանկից,

բ﴿Հյուսիս-Հարավ ճանապարհային միջանցքի ներդրումային ծրագրի մասով` արդեն իսկ ընդունվել է նմանատիպ որոշում, որով միաժամանակ կարգավորվում է ծրագրի իրականացնող մարմնի հարաբերությունները պետական կառավարման իրավասու այլ մարմինների հետ, առանց որի իրացման գործընթացը կունենար լուրջ խոչընդոտներ:  
Ընթացիկ իրավիճակը և խնդիրները – Բանկի խորհրդատուների կողմից` ՀՀ կառավարության 2011թ մայիսի 26-ի հ. 990-Ն որոշմամբ﴾2011թ.դեկտեմբերի 22-ի հ. 1844-Ն որոշմամբ լրացված փոփոխություններով﴿, նախնական աշխատանքները գրեթե ավարտված են, սակայն դա բավարար չէ հողի օտարման և տարաբնակեցման վերջնական ծրագրեր ﴾LARP﴿, նկարագրությունների արձանագրություններ կազմելու և բուն իրացման գործընթացը սկսելու համար: Դա հնարավոր կլինի վերը նշված որոշման ընդունմամբ սահմանված LARF-ը հաստատելուց տեղեկատվությունը իրավասու մարմիններից ստանալուց հետո: 

Տվյալ բնագավառում իրականացվող քաղաքականությունը – Ասիական զարգացման բանկի քաղաքականության առավել հատկանշական սկզբունքներն են`

ա﴿ անկախ կարգավիճակից` օրինական, թե ինքնակամ, բոլոր շինությունների կորուստը ենթակա է փոխհատուցման` փոխարինման արժեքով, որը տարբերվում է շուկայական արժեքից,
բ﴿  փոխհատուցման ենթակա է բիզնեսը,  

գ﴿ խոցելի ﴾սոցիալապես անապահով﴿ անձանց համար կիրառվում է նպաստների համակարգ,

դ﴿ ինքնակամ զավթած հողերի համար կիրառվում է բերքի փոխհատուցման և հողի` որպես եկամտի աղբյուրի, կորստի դիմաց նպաստի տրամադրման համակարգ,

ե﴿  նպաստների համակարգ է կիրառվում նաև կենվորների, կարգավիճակ չունեցող որոշ վարձակալների դեպքում:

Կարգավորման նպատակը և բնույթը – Ծրագրի իրականացման գործընթացը ենթադրում է քայլերի, գործողությունների տրամաբանական հաջորդականություն: Վերը  շարադրվածի համաձայն` սույն որոշման ընդունմամբ, կկարգավորվի վերջնական ծրագրերի ﴾LARP﴿ կազմման գործընթացը, նախադրյալներ կստեղծվի ծրագրի շրջանակներում նախագծման և ծրագրի կառավարման նպատակով ներգրավված խորհրդատուների հետ աշխատանքների ճկուն կազմակերպման, գործընթացի և բուն իրացման աշխատանքների սահուն իրականացման համար:
Նախագծի մշակման գործընթացում ներգրավված ինստիտուտները և անձիք – սույն նախագծի մշակմանը մասնակցել են Ասիական զարգացման բանկի ներկայացուցիչները, միջազգային խորհրդատուները և Երևանի քաղաքապետարանի համապատասխան ստորաբաժանումները, որոշ հարցերի շուրջ քննարկումներ են անցկացվել Հյուսիս-Հարավ ճանապարհային միջանցքի ներդրումային ԾԻԳ-ի հետ:
Ակնկալվող արդյունք – Որոշումից ակնկալվող արդյունքն է տրամաբանական ժամկետներում իրացման գործընթացի սկիզբը և ավարտը, ինչպես նաև` հնարավորության սահմաններում, բուն ճանապարհաշինության արագացումը: 

Տ. Մ Ա Ր Գ Ա Ր Յ Ա Ն
Տ Ե Ղ Ե Կ Ա Ն Ք

<< ՔԱՂԱՔԱՅԻՆ ԿԱՅՈՒՆ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ` ՀՈՂԻ OՏԱՐՄԱՆ ԵՎ ՏԱՐԱԲՆԱԿԵՑՄԱՆ ՇՐՋԱՆԱԿԸ ԵՎ ՓՈԽՀԱՏՈՒՑՄԱՆ ԱՌԱՆՁԻՆ ՏԵՍԱԿՆԵՐԻ ՀԱՇՎԱՐԿՄԱՆ ԿԱՐԳԸ ՀԱUՏԱՏԵԼՈՒ ՄԱՍԻՆ>> ՀՀ կառավարության որոշումն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
      << Քաղաքային կայուն զարգացման ներդրումային ծրագրի` հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին>> Հայաստանի Հանրապետության կառավարության որոշման նախագծի  ընդունման կապակցությամբ ՀՀ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:


Տ. Մ Ա Ր Գ Ա Ր Յ Ա Ն
Տ Ե Ղ Ե Կ Ա Ն Ք
<< ՔԱՂԱՔԱՅԻՆ ԿԱՅՈՒՆ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ` ՀՈՂԻ OՏԱՐՄԱՆ ԵՎ ՏԱՐԱԲՆԱԿԵՑՄԱՆ ՇՐՋԱՆԱԿԸ ԵՎ ՓՈԽՀԱՏՈՒՑՄԱՆ ԱՌԱՆՁԻՆ ՏԵՍԱԿՆԵՐԻ ՀԱՇՎԱՐԿՄԱՆ ԿԱՐԳԸ ՀԱUՏԱՏԵԼՈՒ ՄԱՍԻՆ>>  ՀՀ կառավարության որոշման նախագծի ընդունման առնչությամբ ընդունվելիք այլ նորմատիվ իրավական ակտերի ընդունման անհրաժեշտության կամ բացակայության մասին
<< Քաղաքային կայուն զարգացման ներդրումային ծրագրի` հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություն և (կամ) լրացում կատարելու անհրաժեշտություն չի առաջանում:

Տ. Մ Ա Ր Գ Ա Ր Յ Ա Ն
